
Arfbais ysgol newydd yn cael ei dadorchuddio 

 
Mae’n bleser gan Gorff Llywodraethu Dros Dro Ysgol Uwchradd Hwlffordd a Reolir yn Wirfoddol 

ddadorchuddio Arfbais yr ysgol a gafodd ei chreu yn dilyn cystadleuaeth wych ymysg disgyblion y ddwy 

ysgol uwchradd bresennol sydd yn Hwlffordd.  

Yn ystod y cyfnod cychwynnol o gynllunio datblygiad yr ysgol, teimlai’r llywodraethwyr y byddai creu 

bathodyn ysgol newydd oedd yn cwmpasu’r hyn roedden nhw’n ceisio ei adeiladu yn addas - ysgol 

uwchradd sy’n falch o’i threftadaeth yn Syr Thomas Picton a Tasker Milward ac sy’n edrych ymlaen at 

ddyfodol mewn amgylchedd ysgol newydd sy’n ysbrydoli, gobeithio.  

O ganlyniad, dyfeisiwyd cystadleuaeth a fyddai’n rhoi cyfle i ddisgyblion gyfrannu symbol unigryw a 

pharhaol a fyddai’n allweddol i ddelwedd yr ysgol.  

Cafwyd nifer o geisiadau amrywiol - a gwnaeth yr ansawdd a’r cynlluniau argraff fawr ar y 

llywodraethwyr, oedd yn gwneud eu gwaith nhw gymaint yn anoddach, wrth gwrs.  



Roedd sawl agwedd o fywyd yr ysgol a’r dref wedi eu cynnwys yn y ceisiadau gan gynnwys yr Arfbais, yr 

afon, llewod yr ysgolion presennol, llyfrau ysgol i’w hastudio a’u dysgu, sêl Haverfordia ac wrth gwrs 

Castell Hwlffordd a’r Ddraig Goch.  

“Ar ôl ystyried yn ddwys ac yn hir dewiswyd dau gynllun roedd y llywodraethwyr yn credu y gellid eu 

cyfuno i greu arfbais newydd a ffres sy’n dangos y Castell, wyneb unigryw Hwlffordd, ac arwydd Cymru - 

y Ddraig Goch, yn cefnogi’r ysgol ac yn rhoi bywyd i’n hysgol newydd, meddai Paul Lucas, Cadeirydd y 

Corff Llywodraethu Dros Dro.  

Ychwanegodd: “Mae’r Ddraig Goch wedi bod yn symbol o Gymru ers bron i fil o flynyddoedd ond does 

dim llawer o bobl yn gwybod mai o Hwlffordd y daeth cynllun presennol ein baner yn y 1950au hwyr.  

“Mae lliwiau arfbais yr ysgol yn gweddu i’n tei ysgol newydd sy’n cynnwys lliwiau’r hen ysgolion yn 

ogystal â lliwiau Jac yr Undeb a baner Cymru.”  

Mae’r cynllun terfynol yn gyfuniad o ddau gynnig trawiadol gan April MacArthur a Molly Martin o Ysgol 

Sir Thomas Picton, sy’n rhannu’r wobr noddedig.  

Pennawd  

Yn y llun mae Paul Lucas, April MacArthur, a Molly Martin.  

